ԱՄՓՈՓԱԹԵՐԹ
«Հայաս​​տանի Հանրա​պե​տու​թյան կառա​​վարության 2003 թվականի հոկտեմբերի 8-ի թիվ 1408-Ն որոշման մեջ փոփո​խու​թյուն և լրա​​ցում​ներ կատա​րելու մասին» Հայաստանի Հան​րա​պե​տու​թյան կառավարության որոշ​ման նախա​գծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության էկոնոմիկայի նախարարություն

10.02.2012թ.

թիվ 01/21.2/605-12
	Դիտողություններ և առաջարկություններ չկան:
	
	

	Հայաստանի Հանրապետության կառավարությանն առընթեր պետական եկամուտների կոմիտե

09.02.2012թ.

թիվ 01/3-4/982-12
	1. Քանի որ ԱԱՀ վճարող համարվող անհատ ձեռնարկատերերը որոշումն ուժի մեջ մտնելուց հետո պետք է ձեռքբերեն դրամարկղային գրքեր և ներկայացնեն հարկային մարմին գրանցման` առաջարկվում է Հայաստանի Հանրապետության կառավարության որոշման նախագծով նախատեսել որոշակի ժամանակահատված, որպեսզի ԱԱՀ վճարող համարվող անհատ ձեռնարկատերերը հնարավորություն ունենան ձեռքբերել և սահմանված կարգով հարկային մարմնում գրանցել դրամարկղային գրքերը: Որոշման ուժի մեջ մտնելու հետ կապված անցումային ժամկետ չսահմանելու դեպքում ստացվում է, որ որոշման ուժի մեջ մտնելու պահից այդ անհատ ձեռնարկատերերը խախտում են դրամարկղային գրքի վարման կարգը:
	Ընդունվել է:
	Նախագծի ուժի մեջ մտնելու ժամկետը սահմանվել է պաշտոնական հրապարակման օրվան հաջորդող 30-րդ օրը:

	
	2. Առաջարկվում է վերախմբագրել նախագծով հաստատվող հավելվածի 1-ին և 2-րդ կետերը, քանի որ, ըստ էության, այդ հավելվածով սահմանվում են ԱԱՀ վճարող համարվող անհատ ձեռնարկատերերի կողմից դրամարկղային գործառնությունների իրականացման կարգը: Միաժամանակ, այդ կետերը անհրաժեշտ է վերախմբագրել հաշվի առնելով նաև, որ անհատ ձեռնարկատերերի մասով առհաշիվ տրված կանխիկ գումարների նկատմամբ ժամկետային սահմանափակումներ հավելվածով չեն սահմանվել:
	Ընդունվել է:
	Նախագծով հաստատվող հավելվածի 1-ին կետում կատարվել է համապատասխան փոփոխություն: 

	
	3. Նախագծով հաստատվող հավելվածի 4-րդ կետից առաջարկվում է հանել «ԱԱՀ վճարող համարվող» բառերը, քանի որ հավելվածի 2-րդ կետով կիրառվում է «այսուհետ` անհատ ձեռնարկատեր» հասկացությունը:
	Ընդունվել է:


	Նախագծով հաստատվող հավելվածի 4-րդ կետից հանվել են «ԱԱՀ վճարող համարվող» բառերը:

	
	4. Առաջարկվում է վերախմբագրել նախագծով հաստատվող հավելվածի 19-րդ կետը` անհատ ձեռնարկատերերի  կողմից դրամարկղային գրքում մուտքի և ելքի օրդերների գրանցման համար սահմանելով մեկ միասնական ժամկետ: Միաժամանակ, առաջարկվում է հստակեցնել այդ կետում կատարվող հղումը, քանի որ հավելվածի 7-րդ կետով ժամկետ չի սահմանվում:
	Ընդունվել է:
	Նախագծով հաստատվող հավելվածի 19-րդ կետում կատարվել են համապատասխան փոփոխություններ:

	
	5. Առաջարկվում է հստակեցնել հավելվածի 21-րդ  կետի «ա» և «բ» ենթակետերում կատարված հղումները:
	Ընդունվել է:
	Նախագծով հաստատվող հավելվածի 21-րդ կետում կատարվել են համապատասխան հստակեցումներ:


	
	6. «Դրամարկղային գործառնությունների մասին» Հայաստանի Հանրապետության օրենքի 10-րդ հոդվածի համաձայն ԱԱՀ վճարող համարվող անհատ ձեռնարկատերը ևս պետք է ապահովի այդ հոդվածի պահանջները: Հաշվի առնելով այդ պահանջը, ինչպես նաև որպես պատասխանատու անձ դրամարկղային գործառնությունների սկզբնական հաշվառման փաստաթղթերը գանձապահի կողմից ստորագրելու հանգամանքը, առաջարկվում է անհատ ձեռնարկատերերի համար սահմանվող ձևերից չհանել գանձապահի կողմից ստորագրելու պահանջը:
	Չի ընդունվել: Նախագծի մշակման համատեքստում խնդիր է դրվել հնարավորին չափ պարզեցնել ԱԱՀ վճարող համարվող անհատ ձեռնարկատերերի կողմից դրամարկղային գործառնությունների փաստաթղթավորման ընթացակարգերը:
	

	
	7. Միաժամանակ, հաշվի առնելով նախագծով նոր ձևերի սահմանման հետ կապված գործարար միջավայրի վրա ազդեցության հարցը առաջարկում եմ քննարկել նախագծի հավելվածի 11-րդ կետը հանելու, և անհատ ձեռնարկատերերի համար դրամարկղային գրքի և սկզբնական հաշվառման փաստաթղթերի ձևերի սահմանման նպատակահարմարությունը: Կարծում եմ, որոշման նախագծի հավելվածով անհատ ձեռնարկատերերի մասով առանձին ձևեր սահմանելու անհրաժեշտություն չկա և հավելվածի նախագծով ձևերի մասով կարելի է համապատասխան հղում կատարել կազմակերպությունների համար սահմանված ձևերին: Այս դեպքում անհրաժեշտություն կառաջանա նախագծի հավելվածի 14-րդ կետով սահմանելով, որ գործող հավելվածով սահմանված ձևերով նախատեսված տվյալները (տողեր, սյունակներ, այլ վավերապայմաններ) անհատ ձեռնարկատերերի մասով կիրառելի չեն (լրացման ենթակա չեն):
	Չի ընդունվել:

Կարծում ենք նախագծով ԱԱՀ վճարող համարվող անհատ ձեռնարկատերերի համար նոր` պարզեցված ձևեր սահմանելը Հայաստանի Հանրապետության գործարար միջավայրի վրա կունենա ոչ թե բացասական այլ դրական ազդեցություն` հաշվի առնելով այն, որ կազմակերպությունների համար սահմանված ձևերը ԱԱՀ վճարող համարվող անհատ ձեռնարկատերերի համար հարմարեցնելը  կարող է տարընկալումների  տեղիք տալ` կապված սահմանված ձևերի այս կամ այն տողի լրացման հետ:
	

	Հայաստանի Հանրապետության արդարադատության նախարարություն
29.02.2012թ.

թիվ 01/1177-12
	1. Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 2003 թվականի հոկտեմբերի 8-ի թիվ 1408-Ն որոշումը, մասնավորապես՝ խոսքը վերաբերում է «Դրամարկղային գործառնությունների մասին» ՀՀ օրենքին:
	Ընդունվել է:
	Նախագծի նախաբանում բացի «Իրավական ակտերի մասին» ՀՀ օրենքի դրույթներից հղում է կատարվել նաև «Դրամարկղային գործառնությունների մասին» ՀՀ օրենքի դրույթներին:

	
	2. Առաջարկվում է նախագծով հաստատվող հավելվածի 1-ին կետում «սահմանվում են» բառերը փոխարինել «սահմանվում է» բառերով:
	Ընդունվել է:
	Նախագծով հաստատվող հավելվածի 1-ին կետում կատարվել է համապատասխան փոփոխություն:

	
	3. Նախագծով հաստատվող հավելվածի 10-րդ կետում անհրաժեշտ է «ամսվա վերջին» բառերը փոխարինել «ամսվա վերջին օրը» բառերով:
	Ընդունվել է:
	Նախագծով հաստատվող հավելվածի 10-րդ կետում «ամսվա վերջին» բառերը փոխարինվել է «ամսվա վերջին օրը» բառերով:

	
	4. Առաջարկվում է նախագծով հաստատվող հավելվածի 14-րդ կետում «ավելացնել» բառը փոխարինել «լրացնել» բառով:
	Ընդունվել է:
	Նախագծով հաստատվող հավելվածի 14-րդ կետում «ավելացնել» բառը փոխարինվել է «լրացնել» բառով:

	
	5. Առաջարկվում է նախագծով հաստատվող հավելվածի 19-րդ կետում «ամսվա վերջին օրվա դրությամբ, ոչ ուշ, քան ամսվա վերջին հաջորդող աշխատանքային օրվա ընթացքում» բառերը փոխարինել «ամսվա վերջին օրը, ոչ ուշ, քան ամսվա վերջին օրվան հաջորդող առաջին աշխատանքային օրը» բառերով:
	Ընդունվել է:
	Նախագծով հաստատվող հավելվածի 19-րդ կետում կատարվել է համապատասխան փոփոխություն:

